
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն

	01.10.2025թ.

	
	N 01/9-1/21450-2025

	Նախագծով առաջարկվում է ՀՀ 2025թ-ի պետական բյուջեի «1072. Ջրամատակարարաման և ջրահեռացման բարելավում» ծրագրի «31010. Ջրամատակարարման և ջրահեռացման համակարգի հիմնանորոգում» միջոցառման գծով ՀՀ կառավարության ներքո առկա 3,424.4 մլն դրամ չբաշխված միջոցներից շուրջ 2,271.8 մլն դրամ բաշխել, որից.
·  964.5 մլն դրամը՝ որպես կանխավճար Վարձակալության պայմանագրի շրջանակներում նախատեսված պարտադիր կապիտալ ծախսերի ծրագրի թվով 13 օբյեկտների հիմնանորոգման աշխատանքների նախահաշվային արժեքի շուրջ 20%-ի չափով,
·  1,000.0 մլն դրամը՝ վերոնշյալ օբյեկտների գծով պահանջվող շինարարական թույլտվությունների համար սահմանված պետական տուրքեր և վճարներ, 
· 307.2 մլն դրամը՝ Երևան քաղաքի կոյուղատար համակարգերի խնդրահարույց, առաջնահերթ դիտարկված թվով 22 օբյեկտներից 7-ի կառուցման և վերակառուցման աշխատանքներին:
Նախագծի վերաբերյալ ներկայացնում ենք ներքոհիշյալ դիտարկումները.
1. Նախագծին կից բացակայում են շինարարական թույլտվությունների համար սահմանված պետական տուրքերի և վճարների համար պահանջվող 1.0 մլրդ դրամի հաշվարկային հիմնավորումը:  
Հարկ ենք համարում նաև նշել, որ վերոնշյալ 13 օբյեկտներից 10-ը գտնվում են Երևան համայնքում: Վերջիններիս գծով շինարարական թույլտվությունների համար սահմանված պետական տուրքերի գումարները կարող են տատանվել 1.0 մլն դրամից մինչև մի քանի տասնյակ մլն դրամ, ելնելով օբյեկտի գտնվելու վայրից և մակերեսից/գծամետրից: 
Հաշվի առնելով այն հանգամանքը, որ ՀՀ պետական բյուջեի միջոցների հաշվին տարբեր ծրագրերով իրականացվում և առաջիկա տարիներին նախատեսվում են իրականացնել համայնքների վարչական տարածքներում գտնվող պետական տարբեր նշանակության շենք-շինությունների բարելավման/հիմնական միջոցների արժեքների ավելացման կամ նոր հիմնական միջոցների ստեղծման աշխատանքներ, առաջարկում ենք քննարկման առարկա դիտարկել «Տեղական տուրքերի և վճարների մասին» ՀՀ օրենքի 16-րդ հոդվածի 1-ին և 3-րդ կետերով սահմանված Երևան քաղաքի ավագանու որոշմամբ արտոնության կիրառման հնարավորության հարցը՝ տեղական տուրքի նկատմամբ զրոյական դրույքաչափի կիրառմամբ կամ հաշվարկված տեղական տուրքի և (կամ) վճարի վճարումից ազատմամբ։
	




















Ընդունվել է մասամբ։

ՀՀ ՏԿԵՆ ջրային կոմիտեն գրությամբ դիմել է Երևանի քաղաքապետարանին՝ շինարարական թույլտվությունների համար սահմանված պետական տուրքի համար հաշվարկ հիմնավորում տրամադրելու նպատակով՝ հաշվի առնելով, որ 13 օբյեկտներից 10-ը գտնվում են Երևան համայնքում։ Պատասխան գրությունը դեռևս չի ստացվել։









	2. Նախագծին կից ներկայացված են Ջրային կոմիտեի կողմից իրականացվող պարտադիր կապիտալ ծախսերի ծրագրի թվով 13 օբյեկտների նախագծանախահաշվային փաստաթղթերի ամփոփ նախահաշիվներն ու ՆՆՓ-երի փորձագիտական դրական եզրակացությունները: Համաձայն ամփոփ նախահաշիվների՝ 13 օբյեկտներից 9-ի հեղինակային հսկողության ծառայությունների արժեքները հաշվարկվել են շինմոնտաժային աշխատանքների արժեքի 0.6%-ով, 0.4 %-ի փոխարեն, ինչի արդյունքում 9 օբյեկտների նախահաշվային արժեքներն ավել են հաշվարկվել շուրջ 5.8 մլն դրամի չափով (ներառյալ ԱԱՀ-ն): 
Նկատի ունենալով, որ նշված օբյեկտները, համաձայն ՀՀ կառավարության 15.04.2021թ-ի N 600-Ն որոշման և ՀՀ քաղաքաշինության նախարարի 15.02.2008թ-ի N 19-Ն հրամանի, դասակարգվում և դիտարկվում են արտադրական նշանակության շինություններ, հետևաբար հեղինակային հսկողության ծառայության մատուցման ծախսերի տոկոսաչափը չի կարող գերազանցել ՀՀ կառավարության 17.10.2024թ-ի N 1656-Ն որոշման 17-րդ կետով սահմանված 0.4%-ը, հաշվարկված շինարարական օբյեկտի (շինմոնտաժային աշխատանքների) նախահաշվային արժեքից: Ուստի ահրաժեշտ է ամփոփ նախահաշիվներում կատարել հեղինակային հսկողության արժեքների և ըստ այդմ՝ նախահաշվային արժեքների ճշգրտումներ:
	Չի ընդունվել։

Սույն նախագծով պահանջվում է միայն 13 օբյեկտների շինարարական աշխատանքների և տեխնիկական հսկողության ծառայությունների գումարի 20%-ի չափով կանխավճարը։ Հեղինակային հսկողության ծառայությունները կդիտարկվեն ՀՀ 2026թ. պետական բյուջեի շրջանակներում։
Միաժամանակ, 9 օբյեկտների հեղինակային հսկողության արժեքների ճշգրտման մասով պարզաբանում ստանալու համար ՀՀ ՏԿԵՆ ջրային կոմիտեն գրությամբ դիմել է Քաղաքաշինության կոմիտեին։

	3. Նախագծի N 8 հավելվածում ներառված գնման առարկաների մասով դիրքորոշում կարող ենք հայտնել վերջիններիս ձեռքբերման  նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվություն ներկայացնելու դեպքում:
	Ընդունվել է։

	2․ ՀՀ Կոտայքի մարզպետի աշխատակազմ
	14.10.2025թ․

	
	N 01/10․1/09796-2025

	ՀՀ կառավարության որոշման նախագծով մանկապարտեզների վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման համար ՀՀ Կոտայքի մարզպետի աշխատակազմին նախատեսվել է տրամադրել 4235.3 հազ. ՀՀ դրամ, սակայն հաշվարկների արդյունքում պարզվել է, որ սալվածքների համար գումար ներկայացված չի եղել:
Խնդրում եմ ՀՀ կառավարության որոշման նախագծով ՀՈԱԿ-ների սալվածքների համար ավելացնել ևս 372.1 հազ. ՀՀ դրամ (ՀՈԱԿ-ների ցանկը կցված է) և ՀՀ Կոտայքի մարզպետի աշխատակազմին հատկացնել 4607.4 հազ. ՀՀ դրամ:
	Ընդունվել է

	3. ՀՀ Արագածոտնի մարզպետի աշխատակազմ
	14.10.2025թ․

	
	N 01/8.1/06885-2025

	Տեղեկացնում ենք, որ ՀՀ Արագածոտնի մարզպետի աշխատակազմը «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծի վերաբերյալ առաջարկություններ չունի:
	Ընդունվել է ի գիտություն

	4. ՀՀ Գեղարքունիքի մարզպետի աշխատակազմ
	

	
	

	    «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Գեղարքունիքի մարզպետի աշխատակազմի համապատասխան ստորաբաժանումներում։
 Նախագծի վերաբերյալ առարկություններ չունենք։
	Ընդունվել է ի գիտություն

	5. ՀՀ Սյունիքի մարզպետի աշխատակազմ
	14.10.2025թ․

	
	N 01//8651-2025

	Ի կատարումն ՀՀ վարչապետի աշխատակազմի ղեկավարի 2025 թվականի հոկտեմբերի 10-ի թիվ /03.39/32993-2025 հանձնարարականի, հայտնում ենք, որ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին նախագծի վերաբերյալ փաթեթը քննարկվել է ՀՀ Սյունիքի մարզպետի աշխատակազմում, ինչի վերաբերյալ առարկություններ չունենք:
	Ընդունվել է ի գիտություն

	6. ՀՀ Վայոց Ձորի մարզպետի աշխատակազմ
	13.10.2025թ․

	
	N 01/13/6235-2025

	Ի կատարումն ՀՀ փոխվարչապետի գրասենյակի ղեկավարի 2025 թվականի հոկտեմբերի 10-ի թիվ 03.1/03.39/32993-2025 հանձնարարականի հայտնում եմ, որ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Վայոց ձորի մարզպետի աշխատակազմում:
Առարկություններ և առաջարկություններ չունենք:   
	Ընդունվել է ի գիտություն

	7. ՀՀ Տավուշի մարզպետի աշխատակազմ
	13.10.2025թ․

	
	N 01/16/04910-2025

	Ի կատարումն ՀՀ փոխվարչապետի գրասենյակի ղեկավարի  10.03.2025թ. թիվ /03.39/32993-2025 հանձնարարականի`  «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին /ՀՏԶՀ վերաբաշխում (Ղարիբջանյանի մ/պ, Վանաձորի թիվ 11 մ/պ, դպրոցների կառուցում, Շենավանի վճիռ, տեխհսկողության սարքեր), ԱԱՖ, մանկապարտեզների չափագրություն և գույք, տնտեսումների օգտագործման թույլտվություն/, հայտնում եմ, որ մարզպետի աշխատակազմը տալիս է դրական դիրքորոշում:
	Ընդունվել է ի գիտություն

	8. ՀՀ Շիրակի մարզպետի աշխատակազմ
	13.10.2025թ․

	
	N 01//08845-2025

	Ի կատարումն փոխվարչապետի հանձնարարականի՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի № 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետի աշխատակազմում։ 
Նախագծի վերաբերյալ առաջարկություններ չունենք։
	Ընդունվել է ի գիտություն

	9. ՀՀ Արարատի մարզպետի աշխատակազմ
	13.10.2025թ․

	
	N 01//06551-2025

	Համաձայն  ՀՀ փոխվարչապետի  գրասենյակի  ղեկավարի  10  հոկտեմբերի 2025թվականի  թիվ 03.1/03.39/32993-2025 գրության  տեղեկացվում է, որ ««Հայաստանի Հանրապետության կառավարության 2025 թվականի   պետական բյուջեի  մասին օրենքում»   վերաբաշխում,փոփոխություններ և  լրացումներ, Հայաստանի Հանրապետության  կառավարության 2024թվականի   դեկտեմբերի 27-ի  թիվ 2060-Ն որոշման մեջ փոփոխություններ  և լրացումներ  կատարելու  մասին»» ՀՀ կառավարության որոշման նախագիծը  քննարկվել է  Արարատի մարզպետի աշխատակազմում: ՀՀ կառավարության որոշման նախագծով նախատեսված է գումար հատկացնել նաև Արարատի մարզի «Մասիսի թիվ 7 մսուր-մանկապարտեզ» ՀՈԱԿ-ի վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմմանը: Առաջարկվում է կառավարության որոշման նախագծից հանել տվյալ գործառույթի համար նախատեսված 2.067.1 հազ .դրամ գումարը, քանի, որ Մասիս համայնքի կողմից արդեն իսկ տվյալ մանկապարտեզի հիմնանորոգման համար իրականացրել է կապալային աշխատանքների գնման գործընթաց և առկա է հաղթող մասնակից /ԱՄՄՀ-ԲՄԱՇՁԲ-25/29/: Ըստ այդմ առաջարկվում է նախագծի հիմնավորումից և  հավելված 9-ից հանել տվյալ մանակապարտեզի համար նախատեսված  2067.1 հազ.դրամ գումարը, հավելված  2-ում  Արարատի մարզպետի  աշխատակազմին  նախատեսված  20344.0 հազ դրամը    պակասեցնել   և նախատեսել  18276.9 հազ դրամ:
	Ընդունվել է

	10. ՀՀ Արմավիրի մարզպետի աշխատակազմ
	13.10.2025թ․

	
	N 01/6.1/07382-2025

	Հայտնում  եմ Ձեզ, որ 2025 թվականի սեպտեմբերի 2-ին Արմավիրի մարզպետի աշխատակազմի կողմից հայտարարված «ՀՀ ԱՄ-ԲՄԽԾՁԲ-25/01» ծածկագրով ընթացակարգը 2025 թվականի հոկտեմբերի 3-ին հայտարարվել է չկայացած՝ համաձայն  «Գնումների մասին» Հայաստանի Հանրապետության օրենքի 37-րդ հոդվածի 1-ին մասի 3-րդ կետի, քանի որ ոչ մի հայտ չի ներկայացվել: 2025 թվականի հոկտեմբերի 7-ին հայտարարվել է նոր հրատապ բաց մրցույթ՝ «ՀՀ ԱՄ-ՀԲՄԽԾՁԲ-25/01» ծածկագրով, որի հրավերում տեղի են ունեցել մրցույթի տվյալների փոփոխություններ (կից «ՀՀ ԱՄ-ՀԲՄԽԾՁԲ-25/01» ծածկագրով ընթացակարգի հրապարակված հրավերը): 
Հաշվի առնելով փոփոխություններն, առաջարկում եմ` «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման  նախագծի հավելված 9-ի՝ 1236 «Հանրակրթական և նախադպրոցական հաստատությունների հիմնում, կառուցում, բարելավում» ծրագրի 32002 «Մանկապարտեզների շենքերի վերակառուցում, հիմնանորոգում» միջոցառման Արմավիրի մարզպետի աշխատակազմի տվյալները կառավարության որոշման նախագծում ներկայացնել  «ՀՀ ԱՄ-ՀԲՄԽԾՁԲ-25/01» ծածկագրով հրապարակված ընթացակարգի հրավերի տվյալներին համապատասխան:
	Ընդունվել է

	11. Հայաստանի տարածքային զարգացման հիմնադրամ
	10.10.2025թ․

	
	N Ե/01/3260-25

	 «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ և առարկություններ չունենք։
	Ընդունվել է ի գիտություն

	12. ՀՀ ֆինանսների նախարարություն
	15.10.2025թ․

	
	N 01/34/23229-2025

	Նախագծով նախատեսվում է 1236 «Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32002 Մանկապարտեզների շենքերի վերակառուցում, հիմնանորոգում» միջոցառման շրջանակում մանկապարտեզների վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման նպատակով հատկացնել 81.5 մլն դրամ՝ բյուջետային ծախսերի տնտեսագիտական դասակարգման «Մասնագիտական ծառայություններ» հոդվածով, որի կապակցությամբ հայտնում ենք հետևյալը. 
Ծախսերի բյուջետային դասակարգումը պետք է կատարվի՝ ելնելով դրանց նպատակային ուղղվածությունից։ Համաձայն ՀՀ ֆինանսների և էկոնոմիկայի նախարարի 2007թ. հունվարի 9-ի N 5-Ն հրամանի՝ կապիտալ վերանորոգման կամ շինարարության գծով ձեռք բերված ծառայություններն արտացոլվում են ոչ-ֆինանսական ակտիվների գծով ծախսեր (500000) հաշվում։ Շենքերի և շինությունների կապիտալ վերանորոգման, վերակառուցման կամ ընդլայնման ծախսերն արտացոլվում են «Շենքերի և շինությունների կապիտալ վերանորոգում» (511300) հաշվում։ Շենքերի շարունակական (ընթացիկ) պահպանման և վերանորոգման ծախսերը դասակարգվում են ծառայությունների և ապրանքների ձեռքբերում (420000) հոդվածով՝ որպես ընթացիկ ծախսեր։ Եթե այդ ծառայությունների նպատակը հետազոտության կամ վերլուծության իրականացումն է՝ առանց կապիտալ շինարարության կամ վերանորոգման հետագա իրականացման, ապա դրանք կարող են դասակարգվել որպես ընթացիկ ծախս՝ «Այլ մասնագիտական ծառայությունների ձեռքբերում» հոդվածով։ Սակայն, տվյալ դեպքում առաջարկում ենք հստակեցնել միջոցառման նպատակը։ Եթե նպատակը մանկապարտեզների շենքերի վերակառուցումն ու հիմնանորոգումն է, ապա տեխնիկական զննության, չափագրության և նախահաշվային փաստաթղթերի կազմման ծառայությունները հանդիսանում են կապիտալ ծրագրի նախնական փուլ և պետք է դասակարգվեն որպես կապիտալ ծախս՝ համապատասխան հոդվածով։
	Ընդունվել է ի գիտություն

Մանկապարտեզների վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման համար մարզպետների աշխատակազմերի կողմից կնքվել են պայմանագրեր և հայտարարվել են մրցույթներ հենց 4241 հոդվածով և ծախսը նախատեսվում է այդ հոդվածով։ Բացի այդ, ծախսն իր բնույթով համապատասխանում է 4241 հոդվածին, այլ ոչ թե 5134 հոդվածին, քանի որ կազմվում են շինարարության թույլտվություն չպահանջող ընթացիկ նորոգման աշխատանքների փաստաթղթեր։
Նման մոտեցում արդեն կիրառվել է նաև դպրոցների համար, ինչպես նաև տարբեր օբյեկտների ավարտական չափագրման ծախսերի համար։ Նշվածի պատճառն այն է, որ չկա այլ համապատասխան միջոցառում, որով կարող է նախատեսվել նշված նպատակով ծախսը։ 

